
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

«Հայաստանի Հանրապետության 2021  թվականի պետական բյուջեի մասին» օրենքի 9-րդ հոդվածի 6-րդ մասին և 12-րդ մասի «բ» կետին համապատասխան՝ Հայաստանի Հանրապետության կառավարությունը որոշում է.
1.  «Հայաստանի Հանրապետության 2021 թվականի պետական բյուջեի մասին» օրենքի N 2 և N 6 հոդվածների աղյուսակներում կատարել փոփոխություններ, N 1 հավելվածի N 2 և N 5 աղյուսակներում կատարել փոփոխություններ և լրացումներ, և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 2, 3, 4, 5, 9 և 9.1 հավելվածներում կատարել փոփոխություններ և լրացումներ՝  համաձայն NN 1, 2, 3, 4, 5, 6 և 7  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

1. Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Վերակառուցման և  զարգացման միջազգային  բանկի (ՎԶՄԲ)  և Հայաստանի Հանրապետության  միջև 2020թ. հոկտեմբերի 09-ին կնքված թիվ TF0B3556 Դրամաշնորհի համաձայնագրի շրջանակներում Հայաստանի Հանրապետության կողմից ստանձնած պարտավորությունների իրականացման նպատակով: 
2. Ընթացիկ իրավիճակը և խնդիրները
2020 թվականի հոկտեմբերի 09-ին Հայաստանի Հանրապետության և Վերակառուցման և  զարգացման միջազգային  բանկի միջև կնքվել է «Հայաստանի հանքարդյունաբերության ոլորտի քաղաքականության II ծրագիր» 250 հազար ԱՄՆ դոլարի դրամաշնորհի տրամադրման համաձայնագիրը, որը հաստատվել է 2020 թվականի դեկտեմբերի 10-ի թիվ 2006-Ա ՀՀ կառավարության որոշմամբ: Որոշման 3-րդ կետի համաձայն ՀՀ տարածքային կառավարման և ենթակառուցվածքների նախարարությունը Հայաստանի Տարածքային Զարգացման Հիմնադրամի հետ կնքել է գործակալության պայմանագիր՝ վերոնշյալ դրամաշնորհային ծրագիրն իրականացնելու նպատակով:
Դրամաշնորհի շրջանակներում ֆինանսավորում ստանալու, գնումներ և վճարումներ իրականացնելու համար անհրաժեշտություն է առաջացել 2021 թվականին իրականացվելիք ծախսերի չափով այն ընդգրկել 2021 թվականի բյուջեում՝ լրացումներ կատարելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-ն որոշման մեջ: 
3. Կարգավորման նպատակը և բնույթը
Կառավարության որոշմամբ առաջարկվող նախագծի նպատակը Հայաստանի հանքարդյունաբերության ոլորտի  զարգացման քաղաքականության մշակմանն ու դրանից բխող գործողությունների ծրագրին աջակցությունն է: 
4. Նախագծի մշակման գործընթացում ներգրավված ինստիտուտները և անձինք
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:
5. Իրավական ակտի կիրառման դեպքում ակնկալվող արդյունքը
«Հայաստանի հանքարդյունաբերության ոլորտի քաղաքականության II ծրագիր» դրամաշնորհի իրականացման ապահովում:
 ««Հայաստանի Հանրապետության 2021 թվականի պետական բյուջեի մասին» օրենքում փոփոխություններ և լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ եվ լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի եկամուտները և ծախսերը կավելանան 79,248.0 հազար դրամով յուրաքանչյուրը: 
